
Assalamu’alaikum Warahmatullahi Wabarakaatuh 
 

 

Salam Sejahtera dan Salam Malaysia MADANI 

 

1. Pertamanya, saya memanjatkan kesyukuran ke hadrat Allah SWT kerana 

dengan izin dan limpah kurnia-Nya, kita diberi ruang dan kesempatan 

untuk berkumpul dalam Kursus Modul Pengukuhan Governans, 

Integriti dan Antirasuah (MPGIA) pada hari ini.  

 

2. Saya ingin merakamkan setinggi-tinggi penghargaan dan ucapan 

terima kasih kepada semua peserta yang hadir serta pihak urus setia 

yang telah bertungkus lumus menjayakan penganjuran kursus ini yang 

amat bertepatan dengan tuntutan semasa, khususnya dalam 

memperkukuh tadbir urus organisasi serta membudayakan nilai integriti 

dan etika kerja yang tinggi dalam kalangan warga Jabatan.  

 

3. Tidak dilupakan juga ucapan terima kasih saya ucapkan kepada 

penceramah jemputan dan fasilitator daripada SPRM yang sudi berkongsi 

ilmu dan pengalaman sepanjang mengendalikan kursus. 

 

Tuan-tuan dan puan-puan yang dihormati, 

 

PELAKSANAAN KURSUS MPGIA  

 

4. Kursus MPGIA merupakan salah satu langkah penting dalam 

memperkukuhkan pemahaman dan penghayatan kita terhadap prinsip 

tadbir urus yang baik, integriti, serta pencegahan rasuah. Dalam era 

cabaran globalisasi dan ketelusan yang semakin dituntut, adalah menjadi 

tanggungjawab kita sebagai penjawat awam untuk memastikan setiap 

tindakan, keputusan dan perkhidmatan yang dilaksanakan adalah 

berlandaskan etika dan nilai integriti yang tinggi.  

5. Integriti bukan sekadar slogan, tetapi satu budaya kerja yang mesti 

diterapkan secara konsisten dan menyeluruh. Ia adalah asas kepada 

kepercayaan rakyat terhadap sistem penyampaian perkhidmatan awam. 

Tanpa integriti, apa jua usaha pembaharuan tidak akan memberikan 

kesan yang mampan.  

 

6. Usaha pencegahan rasuah tidak boleh bersifat reaktif semata-mata, 

tetapi perlu ditangani secara menyeluruh melalui pemantapan budaya 

integriti, pendidikan nilai, dan pelaksanaan sistem yang telus dan 

berkesan. 

 

7. Justeru itu, kursus ini adalah platform penting untuk kita bersama-sama 

memahami dasar-dasar berkaitan governans dan antirasuah, serta amat 

bertepatan dengan usaha berterusan Kerajaan dalam melaksanakan 

Pelan Antirasuah Nasional (NACP) dan kini Strategi Pembanterasan 

Rasuah Nasional (NACS) 2024 - 2028 serta memperkukuhkan 

keupayaan dalam mengenal pasti dan menangani isu-isu berkaitan salah 

guna kuasa, konflik kepentingan dan rasuah.  

 

8. Saya berharap agar semua peserta dapat mengambil peluang ini untuk 

menimba ilmu, bertukar pandangan serta memperkukuh jaringan 

profesional demi mempertingkatkan lagi amalan tadbir urus dalam 

organisasi kita serta mencegah dan mengelakkan salah guna kuasa, 

penyelewengan dan sebarang bentuk rasuah.  

 

9. Saya juga menyeru kepada semua peserta agar memanfaatkan 

sepenuhnya kursus ini. Berikan komitmen, tumpuan dan keterbukaan 

untuk belajar serta berkongsi pandangan. Apa jua ilmu yang diperoleh, 

jadikan ia sebagai panduan dan pemangkin ke arah peningkatan mutu 

kerja dan keutuhan organisasi.  

Tuan-tuan dan puan-puan sekalian, 

 

10. Sebelum mengakhiri ucapan ini, saya ingin mengulangi bahawa 

integriti bukan sekadar slogan atau kempen bermusim, tetapi harus 

menjadi teras budaya kerja dan identiti peribadi setiap penjawat 

awam.  

 

11. Dalam rangka pelancaran buku Mandate for Integrity and Governance: 

Malaysia MADANI pada 11 Mac 2025, YAB Perdana Menteri 

menegaskan bahawa:  

 

“This goal requires a collective effort from the government, the 

private sector and the community through legal reforms, 

administrative transparency as well as continuing education on 

integrity”  

 

12. Tegasan ini memberi penekanan bahawa tanggungjawab 

memperkukuh integriti dan governans bukan hanya terletak pada sektor 

awam, tetapi juga seluruh warga masyarakat termasuklah warga 

Jabatan Standard Malaysia, sekaligus akan mempertingkatkan 

keyakinan pihak berkepentingan terhadap aktiviti standardisasi 

dan akreditasi negara. 

 

13. Dengan lafaz Bismillahirrahmanirrahim, saya dengan sukacitanya 

merasmikan Kursus Modul Pengukuhan Governans, Integriti dan 

Antirasuah (MPGIA). 

 

14. Sekian, Wabillahi taufik walhidayah,Wassalamualaikum warahmatullahi 

wabarakatuh. 

Assalamu’alaikum Warahmatullahi Wabarakaatuh 
 

 

Salam Sejahtera dan Salam Malaysia MADANI 

 

1. Pertamanya, saya memanjatkan kesyukuran ke hadrat Allah SWT kerana 

dengan izin dan limpah kurnia-Nya, kita diberi ruang dan kesempatan 

untuk berkumpul dalam Kursus Modul Pengukuhan Governans, 

Integriti dan Antirasuah (MPGIA) pada hari ini.  

 

2. Saya ingin merakamkan setinggi-tinggi penghargaan dan ucapan 

terima kasih kepada semua peserta yang hadir serta pihak urus setia 

yang telah bertungkus lumus menjayakan penganjuran kursus ini yang 

amat bertepatan dengan tuntutan semasa, khususnya dalam 

memperkukuh tadbir urus organisasi serta membudayakan nilai integriti 

dan etika kerja yang tinggi dalam kalangan warga Jabatan.  

 

3. Tidak dilupakan juga ucapan terima kasih saya ucapkan kepada 

penceramah jemputan dan fasilitator daripada SPRM yang sudi berkongsi 

ilmu dan pengalaman sepanjang mengendalikan kursus. 

 

Tuan-tuan dan puan-puan yang dihormati, 

 

PELAKSANAAN KURSUS MPGIA  

 

4. Kursus MPGIA merupakan salah satu langkah penting dalam 

memperkukuhkan pemahaman dan penghayatan kita terhadap prinsip 

tadbir urus yang baik, integriti, serta pencegahan rasuah.                                                   

Dalam era cabaran globalisasi dan ketelusan yang semakin dituntut, 

adalah menjadi tanggungjawab kita sebagai penjawat awam untuk 

memastikan setiap tindakan, keputusan dan perkhidmatan yang 

dilaksanakan adalah berlandaskan etika dan nilai integriti yang tinggi.  

 

5. Integriti bukan sekadar slogan, tetapi satu budaya kerja yang mesti 

diterapkan secara konsisten dan menyeluruh. Ia adalah asas kepada 

kepercayaan rakyat terhadap sistem penyampaian perkhidmatan awam. 

Tanpa integriti, apa jua usaha pembaharuan tidak akan memberikan 

kesan yang mampan.  

 

6. Usaha pencegahan rasuah tidak boleh bersifat reaktif semata-mata, 

tetapi perlu ditangani secara menyeluruh melalui pemantapan budaya 

integriti, pendidikan nilai, dan pelaksanaan sistem yang telus dan 

berkesan. 

 

7. Justeru itu, kursus ini adalah platform penting untuk kita bersama-sama 

memahami dasar-dasar berkaitan governans dan antirasuah, serta amat 

bertepatan dengan usaha berterusan Kerajaan dalam melaksanakan 

Pelan Antirasuah Nasional (NACP) dan kini Strategi Pembanterasan 

Rasuah Nasional (NACS) 2024 - 2028 serta memperkukuhkan 

keupayaan dalam mengenal pasti dan menangani isu-isu berkaitan salah 

guna kuasa, konflik kepentingan dan rasuah.  

 

8. Saya berharap agar semua peserta dapat mengambil peluang ini untuk 

menimba ilmu, bertukar pandangan serta memperkukuh jaringan 

profesional demi mempertingkatkan lagi amalan tadbir urus dalam 

organisasi kita serta mencegah dan mengelakkan salah guna kuasa, 

penyelewengan dan sebarang bentuk rasuah.  

 

9. Saya juga menyeru kepada semua peserta agar memanfaatkan 

sepenuhnya kursus ini. Berikan komitmen, tumpuan dan keterbukaan 

untuk belajar serta berkongsi pandangan. Apa jua ilmu yang diperoleh, 

jadikan ia sebagai panduan dan pemangkin ke arah peningkatan mutu 

kerja dan keutuhan organisasi.  

Tuan-tuan dan puan-puan sekalian, 

 

10. Sebelum mengakhiri ucapan ini, saya ingin mengulangi bahawa 

integriti bukan sekadar slogan atau kempen bermusim, tetapi harus 

menjadi teras budaya kerja dan identiti peribadi setiap penjawat 

awam.  

 

11. Dalam rangka pelancaran buku Mandate for Integrity and Governance: 

Malaysia MADANI pada 11 Mac 2025, YAB Perdana Menteri 

menegaskan bahawa:  

 

“This goal requires a collective effort from the government, the 

private sector and the community through legal reforms, 

administrative transparency as well as continuing education on 

integrity”  

 

12. Tegasan ini memberi penekanan bahawa tanggungjawab 

memperkukuh integriti dan governans bukan hanya terletak pada sektor 

awam, tetapi juga seluruh warga masyarakat termasuklah warga 

Jabatan Standard Malaysia, sekaligus akan mempertingkatkan 

keyakinan pihak berkepentingan terhadap aktiviti standardisasi 

dan akreditasi negara. 

 

13. Dengan lafaz Bismillahirrahmanirrahim, saya dengan sukacitanya 

merasmikan Kursus Modul Pengukuhan Governans, Integriti dan 

Antirasuah (MPGIA). 

14. Sekian, Wabillahi taufik walhidayah,Wassalamualaikum warahmatullahi 

wabarakatuh. 

 

Disediakan oleh: 

Unit Komunikasi Strategik 

Jabatan Standard Malaysia 

 

Tarikh: 7 Julai 2025 

 


